
Narayanastutih by Tulasi

ತುಲಸೀಕೃತ ನಾರಾಯಣಸ್ತುತಿಃ

ತುಲಸ್ಯುವಾಚ .

ಓಂ ನಮೋ ಭಗವತೇ ತುಭ್ಯಂ ನಾರಾಯಣ ಜಗತ್ಪತೇ .

ಕೇವಲಾನುಭವಾನಂದಸ್ವರೂಪ ಪರಮೇಶ್ವರ .. 1..

ಕಂಸಾರಯೇ ಮಹೇಶಾಯ ಕೇಶವಾಯ ನಮೋಽಸ್ತು ತೇ .

ಹರಯೇ ನರಸಿಂಹಾಯ ಶ್ರೀಕಾಂತಾಯ ನಮೋ ನಮಃ .. 2..
ನಮೋ ಭಕ್ತ್ಯೈಕಲಭ್ಯಾಯ ತರ್ಕದೂರಾಯ ತೇ ನಮಃ .
ನಮೋ ವೇದಾಂತವೇದ್ಯಾಯ ವಿದ್ಯಾವೇದ್ಯಾಯ ತೇ ನಮಃ .. 3..
ನಮಸ್ತೇ ಶ್ರುತಿಗಮ್ಯಾಯ ಶ್ರುತಿಸ್ತುತ್ಯಾಯ ತೇ ನಮಃ .
ನಮೋ ನೀಲಘನಶ್ಯಾಮತನವೇ ಧೃತಮೂರ್ತ್ತಯೇ .. 4..

ಬಹುರೂಪೋರುರೂಪಾಯ ನೀರೂಪಾಯ ನಮೋ ನಮಃ .
ಪೂಜಕಾಯ ಚ ಪೂಜ್ಯಾಯ ಪತ್ರಪುಷ್ಪಫಲೈಃ ಪ್ರಭೋ .. 5..

ಅಭವಾಯ ಭವಚ್ಛೇತ್ರೇ ಸುಖದುಃಖಪ್ರದಾಯ ಚ .

ತವೈವಾಹಂ ಸುಖಕರಾ ತ್ವಂಚ ಮೇ ಪ್ರಭುರೀಶ್ವರ .

ನಮಸ್ತುಭ್ಯಂ ನಮಸ್ತುಭ್ಯಂ ನಮಸ್ತುಭ್ಯಂ ಹರೇ ನಮಃ .. 6..
ಇತಿ ಸ್ತುತ್ವಾ ದಂಡವತ್ ಸಾ ಕೃತ್ವಾ ತಂಚ ಪ್ರದಕ್ಷಿಣಂ .

ಪುನಸ್ತುಷ್ಟಾವ ತುಷ್ಟಾತ್ಮಾ ವಚೋಭಿರಮಲೈಃ ಸಖಿ .. 7..

ಇತಿ ಬೃಹದ್ಧರ್ಮಪುರಾಣಾಂತರ್ಗತಾ ತುಲಸೀಕೃತಾ ನಾರಾಯಣಸ್ತುತಿಃ
ಸಂಪೂರ್ಣಾ ..

..ಬೃಹದ್ಧರ್ಮಪುರಾಣಂ .ಪೂರ್ವಖಂಡಃ .ಅಧ್ಯಾಯಃ 8. 8-13..
The text continues with Narayana emphasizing the

importance of worshipping using Tulasi patra.

